
Հոդված 1. 2021 թվականի մայիսի 5-ի Հայաստանի Հանրապետության քրեական օրենսգրքի (այսուհետ՝ Օրենսգիրք) 81-րդ հոդվածում՝
1) 1.2-րդ մասում «188-րդ» բառից հետո լրացնել «, 189-րդ» բառը,
2) 4-րդ մասից հետո լրացնել հետևյալ բովանդակությամբ նոր 4.1-ին մաս՝
«4.1. Սույն հոդվածով նախատեսված գործուն զղջալու հիմքով քրեական պատասխանատվությունից ազատելը չի կիրառվում, եթե կատարվել է երեխայի նկատմամբ սեռական ազատության կամ սեռական անձեռնմխելիության դեմ ուղղված հանցագործություն:»:

Հոդված 2. Օրենսգրքի 82-րդ հոդվածի 4-րդ մասից հետո լրացնել հետևյալ բովանդակությամբ նոր 4.1-ին մաս՝
«4.1. Սույն հոդվածով նախատեսված հաշտությունը չի կիրառվում, եթե կատարվել է երեխայի նկատմամբ սեռական ազատության կամ սեռական անձեռնմխելիության դեմ ուղղված հանցագործություն:»:

Հոդված 3. Օրենսգրքում լրացնել հետևյալ բովանդակությամբ նոր 298.1-ին հոդված՝
«Հոդված 298.1. Երեխայի պոռկնությամբ զբաղվող երեխայի ծառայությունից օգտվելը
1. Երեխայի պոռնկությամբ զբաղվող 16 տարին լրացած, սակայն 18 տարին չլրացած երեխայի ծառայությունից օգտվելը, եթե բացակայում է սույն օրենսգրքի 189-րդ, 190-րդ կամ 198-րդ հոդվածներով նախատեսված հանցանքների հատկանիշները՝
պատժվում է տուգանքով` քսանապատիկից հիսնապատիկի չափով, կամ ազատության սահմանափակմամբ` մեկից երեք տարի ժամկետով, կամ կարճաժամկետ ազատազրկմամբ` մեկից երկու ամիս ժամկետով, կամ ազատազրկմամբ` առավելագույնը երեք տարի ժամկետով:»:

Հոդված 4. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 





















